
 
 
 
 

ᐃᓄᐃᑦ ᖃᓄᐃᙱᑦᓯᐊᖁᓪᓗᒋᑦ ᐅᖃᐅᔾᔨᒋᐊᕐᓂᖅ 

 

ᐅᔾᔨᖅᓱᖁᔨᔪᖅ: ᐊᐅᐸᓪᓛᓕᑐᐃᓐᓇᕆᐊᖃᕐᓂᖅᓴᐅᓕᕐᓗᓂ 

ᑲᓇᑕᓕᒫᒥ 

ᒪᐃ 1, 2025 

ᓄᓇᕗᓕᒫᒧᑦ 150 ᑎᑦᑕᑯᓗᐃᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᔾᔨᕈᓱᖁᔨᕗᑦ ᓄᓇᕗᒥᐅᓂᒃ ᐊᐅᐸᓪᓛᓕᑐᐃᓐᓇᕆᐊᖃᕐᓂᖏᓐᓂᒃ 

ᓄᓇᕘᓕᒫᒥ. ᒫᓐᓇ ᓇᓗᓇᐃᖅᑕᐅᓯᒪᔪᖃᙱᑦᑐᖅ ᐊᐅᐸᓪᓛᓐᓇᖅᑐᓂᒃ ᓄᓇᕗᒻᒥ. ᑭᓯᐊᓂᓕ, 

ᐊᐅᐸᓪᓛᑦ ᓯᐊᒻᒪᖃᑦᑕᖅᑐᑦ ᖃᓪᓗᓈᑦ ᓄᓇᖓᓐᓂ ᑲᓇᑕᒥ. 

ᐊᐅᐸᓪᓛᑦ ᐊᐃᑦᑐᕐᓘᑕᐅᔪᓐᓇᕐᔪᐊᖅᑐᑦ ᐊᐃᑦᑐᕐᓘᑕᐅᓴᕋᐃᖦᖢᑎᒃᓗ ᐊᐃᑦᑐᕐᓗᒃᑕᐅᓯᒪᔪᒥᑦ 

ᐃᓄᖕᒥᑦ ᐊᓯᒧᑦ ᑲᐱᔭᐅᓯᒪᙱᑦᑐᓄᑦ, ᐊᐅᐸᓪᓛᓚᐅᖅᓯᒪᙱᑦᑐᒧᓪᓘᓐᓃᑦ. ᐃᓄᐃᑦ ᐊᐅᐸᓪᓛᔪᑦ 

ᐊᐃᑦᑐᕐᓗᐃᔪᓐᓇᖅᑐᑦ ᐊᓯᒥᓄᑦ ᐊᒥᕐᓗᖕᓂᖅ ᓴᖅᑭᓚᐅᙱᑎᓪᓗᒍ. 

ᓯᕗᓪᓕᖅᐹᖅ ᖃᐅᔨᔾᔪᑕᐅᔪᓐᓇᖅᑐᑦ ᐊᐅᐸᓪᓛᓐᓇᖅᑐᓄᑦ ᐅᑯᓂᖓ ᐃᓚᖃᖅᐳᑦ: ᐆᓇᕐᓂᖅ, 

ᖁᐃᖅᓱᕐᓂᖅ, ᑲᒃᑭᓕᑲᑕᖕᓂᖅ ᐊᐅᐸᖅᓯᓗᓂᓗ, ᖁᕝᕕᐅᑲᑕᖕᓇᖅ. 

ᐃᒻᒪᖄ ᐅᓪᓗᑦ ᐱᖓᓱᑦ 7−ᓘᓐᓃᑦ ᓯᕗᓪᓖᑦ ᖃᐅᔨᒪᓇᕈᑎᑦ ᐱᒋᐊᓚᐅᖅᑎᓪᓗᒋᑦ, ᐊᒥᕐᓗᓕᓲᖅ 

ᑮᓇᒃᑯᑦ ᓯᐊᒻᒪᒃᐸᒃᖢᓂᓗ ᑎᒥᓕᒫᒧᑦ, ᐃᓚᐅᓪᓗᑎᒃ ᑕᓕᖏᑦ ᓂᐅᖏᓪᓗ. ᐊᒥᕐᓗᖕᓂᖅ 

ᐊᐅᐸᖅᑰᔨᔪᖅ ᐊᒻᒪ ᓂᐱᑦᑕᖅᑐᑦ ᐅᓪᓗᓄᑦ 4-ᒥᑦ 7-ᒧᑦ ᑎᑭᑎᒋᔪᓐᓇᖅᑐᑦ. ᐅᕕᓂᖓᑕ ᑕᖅᓴᖏᑦ 

ᕿᕐᓂᕐᓂᖅᓴᐅᑎᓪᓗᒋᑦ, ᐊᐅᐸᖅᓯᓂᖅ ᑕᑯᔭᕐᓂᙱᓐᓂᖅᓴᐅᑐᐃᓐᓇᕆᐊᓕᒃ, ᐅᕝᕙᓘᓐᓃᑦ 

ᑐᖑᔪᕈᔪᒃᑐᒥᒃ ᑖᕐᓂᖅᓴᐅᓗᓂᓘᓐᓃᑦ ᐅᕕᓂᐅᑉ ᐊᕙᑖᓂᑦ. 

ᓴᐳᒻᒥᓗᑎᑦ ᐃᓕᖕᓂᒃ, ᐃᓚᔅᓯᓐᓂᒃ ᐊᒻᒪ ᓄᓇᖅᑲᑎᔅᓯᓐᓂᒃ ᐊᐅᐸᓪᓛᓐᓇᖅᑐᒧᑦ 

ᐋᓐᓂᐊᓕᕇᒃᑯᓯᓕᖅᑕᐅᓂᒃᑯᑦ. 

• ᐊᐅᐸᓪᓛᑦ ᐊᑲᐅᙱᓪᓕᐅᕈᑕᐅᕐᔪᐊᓕᕈᓐᓇᖅᐳᑦ, ᐱᓗᐊᖅᑐᒥᒃ ᓄᑕᖅᑲᓄᑦ ᐅᑭᐅᓕᖕᓄᑦ 

ᑕᓪᓕᒪᑦ ᑐᖔᓂ, ᓯᖓᐃᔪᓄᑦ, ᑕᐃᒃᑯᓄᖓᓗ ᐊᓐᓇᐅᒪᔾᔪᑎᖃᑦᑎᐊᙱᑦᑐᓄᑦ. 

• ᐊᐅᐸᓪᓛᓐᓇᖅᑐᒧᑦ ᑲᐱᔭᐅᓂᖅ ᐊᑦᑕᕐᓇᙱᑦᑐᖅ ᐊᑑᑎᖃᑦᑎᐊᕐᖢᓂᓗ, ᐱᑎᑦᑎᓪᓗᓂ 

100 ᐳᓴᓐᑎᑲᓴᑦᑎᐊᒥᒃ ᓴᐳᒻᒦᓂᕐᒥᒃ ᐱᖁᔭᐅᔪᓂᒃ ᐄᓯᖁᔭᐅᔪᓕᒫᑦ ᐱᔭᐅᓚᐅᖅᑎᓪᓗᒋᑦ. 



ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᑐᓴᖅᑎᑦᓯᔾᔪᑏᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑎᑐᑦ ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ www.gov.nu.ca. 
Public Health Advisories are available in Inuktitut, English, Inuinnaqtun and French on www.gov.nu.ca. 
Inungnun Aanniaqtailinikkut Unniudjutit hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

• ᑲᐴᑎᑦ ᐃᓅᓯᕐᒥᑦ ᓴᐳᔾᔨᔪᓐᓇᖅᐳᑦ. ᐅᖃᖃᑎᖃᕐᓗᑎᑦ ᓄᓇᓕᔅᓯᓐᓂ ᐃᓗᐊᖅᓴᐃᔨᒥᒃ 

ᖃᐅᔨᔪᒪᓗᑎᑦ ᐅᓪᓗᒥᒧᑦ ᐊᖑᒻᒪᑎᖕᒪᖔᖅᐱᑦ ᐋᓐᓂᐊᓕᕇᒃᑯᑎᓕᖅᑕᐅᓂᕐᒥᒃ. 

• ᐊᓯᖏᑦ ᐊᑐᒐᒃᓴᑦ ᒥᒃᖠᒋᐊᖅᑎᓪᓗᒍ ᓯᐊᒻᒪᒃᐸᓪᓕᐊᓂᖓ ᐊᐅᐸᓪᓛᑦ: ᐊᖏᕐᕋᖅᓯᒪᕙᒡᓗᑎᑦ 

ᖃᓂᒪᒍᕕᑦ ᐊᓯᖕᓂᒡᓗ ᖃᓂᒃᓴᓗᐊᑲᑕᙱᓪᓗᑎᑦ. 

• ᖁᐃᖅᓱᓕᕌᖓᕕᑦ ᑕᒋᐅᒃᓴᓕᕌᖓᕕᓪᓘᓐᓃᑦ: ᖃᓃᑦ ᐊᒻᒪ ᕿᖓᐃᑦ ᒪᑐᐊᖅᐸᒡᓗᒋᑦ 

ᐊᐃᕐᓄᑦ ᐅᕝᕙᓘᓐᓃᑦ ᑲᒃᑭᐅᑎᒃᓴᒧᑦ 

• ᐊᒡᒐᑎ ᐅᐊᓴᕋᔪᒡᓗᒋᑦ ᐅᐊᓴᐅᒻᒧᑦ ᐃᒥᕐᒧᓪᓗ ᐅᕝᕙᓘᓐᓃᑦ ᐊᓪᑲᕼᐋᖃᖅᑐᒧᑦ ᐊᒡᒐᖕᒧᑦ 

ᓴᓗᒻᒪᖅᓴᐅᑎ.  

• ᐊᒥᖅᑳᕈᑎᒋᕙᙱᓪᓗᒋᒃ ᓇᖕᒥᓂᖅ ᐱᖁᑎᑎᑦ ᓲᕐᓗ ᐊᓕᒍᐃᑦ ᓂᕿᓪᓘᓐᓃᑦ ᓂᕆᔾᔪᑎᑦ. 

ᐋᓐᓂᐊᑲᑕᓕᕈᕕᑦ ᐊᐅᐸᓪᓛᓐᓇᖅᑐᒥᒃ, ᐃᓄᑑᓗᑎᑦ ᐃᓗᐊᖅᓴᐃᔨᒧᓪᓗ ᐅᖃᓗᑲᐅᑎᒋᓗᑎᑦ. 

ᐃᓗᐊᖅᓴᐃᔨ ᐋᖅᑭᒃᓯᔪᓐᓇᖅᑐᖅ ᐃᓕᖕᓂᒃ ᑕᑯᔪᒪᓗᓂ ᓯᐊᒻᒪᒃᑎᑦᑎᑦᑕᐃᓕᒪᓗᓂᓗ ᐊᓯᖕᓂᒃ. 

ᖃᐅᔨᒃᑲᓐᓂᕈᒪᒍᕕᑦ, ᖃᐅᔨᒋᐊᕐᕕᒋᓗᒋᑦ ᐊᐅᐸᓪᓛᑦ ᓱᓕᔪᑦ ᑎᑎᕋᖅᓯᒪᔪᑦ ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓐᓂ. 

### 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ: 

ᓵᒪᐃᓐ ᑎᐅᒍᐊᓯᐊᔅ 

ᐊᐅᓚᑦᑎᔨ, ᑐᓴᒐᒃᓴᓕᕆᔨᒃᑯᓐᓄᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ  

867-975-5712  

cdeogracias@gov.nu.ca  

https://www.gov.nu.ca/sites/default/files/documents/2023-02/measles_fact_sheet_in.pdf
mailto:cdeogracias@gov.nu.ca

